
অস্য
শ্রীরংগনাথাষ্টোত্তরশতনামস্তোত্রমহামংত্রস্য
বেদব্যাসো  ভগবানৃষিঃ  অনুষ্টুপ্ছংদঃ  ভগবান্
শ্রীমহাবিষ্ণুর্দেবতা , শ্রীরংগশাযীতি  বীজং
শ্রীকাংত  ইতি  শক্তিঃ  শ্রীপ্রদ  ইতি  কীলকং  মম
সমস্তপাপনাশার্থে  শ্রীরংগরাজপ্রসাদ
সিদ্ধ্যর্থে  জপে  বিনিযোগঃ  ।

ধৌম্য  উবাচ  ।
শ্রীরংগশাযী  শ্রীকাংতঃ  শ্রীপ্রদঃ  শ্রিতবত্সলঃ  ।
অনংতো  মাধবো  জেতা  জগন্নাথো  জগদ্গুরুঃ  ॥  1 ॥

সুরবর্যঃ  সুরারাধ্যঃ  সুররাজানুজঃ  প্রভুঃ  ।
হরির্হতারির্বিশ্বেশঃ  শাশ্বতঃ  শংভুরব্যযঃ  ॥  2 ॥

ভক্তার্তিভংজনো  বাগ্মী  বীরো  বিখ্যাতকীর্তিমান্
।
ভাস্করঃ  শাস্ত্রতত্ত্বজ্ঞো
দৈত্যশাস্তাঽমরেশ্বরঃ  ॥  3 ॥

নারাযণো  নরহরির্নীরজাক্ষো  নরপ্রিযঃ  ।
ব্রহ্মণ্যো  ব্রহ্মকৃদ্ব্রহ্মা  ব্রহ্মাংগো
ব্রহ্মপূজিতঃ  ॥  4 ॥

কৃষ্ণঃ  কৃতজ্ঞো  গোবিংদো  হৃষীকেশোঽঘনাশনঃ  ।
বিষ্ণুর্জিষ্ণুর্জিতারাতিঃ  সজ্জনপ্রিয  ঈশ্বরঃ
॥  5 ॥

ত্রিবিক্রমস্ত্রিলোকেশঃ
ত্রয্যর্থস্ত্রিগুণাত্মকঃ  ।
কাকুত্স্থঃ  কমলাকাংতঃ  কালীযোরগমর্দনঃ  ॥  6 ॥

কালাংবুদশ্যামলাংগঃ  কেশবঃ  ক্লেশনাশনঃ  ।
কেশিপ্রভংজনঃ  কাংতো  নংদসূনুররিংদমঃ  ॥  7 ॥

রুক্মিণীবল্লভঃ  শৌরির্বলভদ্রো  বলানুজঃ  ।
দামোদরো  হৃষীকেশো  বামনো  মধুসূদনঃ  ॥  8 ॥



পূতঃ  পুণ্যজনধ্বংসী  পুণ্যশ্লোকশিখামণিঃ  ।
আদিমূর্তির্দযামূর্তিঃ  শাংতমূর্তিরমূর্তিমান্
॥  9 ॥

পরংব্রহ্ম  পরংধাম  পাবনঃ  পবনো  বিভুঃ  ।
চংদ্রশ্ছংদোমযো  রামঃ  সংসারাংবুধিতারকঃ  ॥  10 ॥

আদিতেযোঽচ্যুতো  ভানুঃ  শংকরশ্শিব  ঊর্জিতঃ  ।
মহেশ্বরো  মহাযোগী  মহাশক্তির্মহত্প্রিযঃ  ॥  11 ॥

দুর্জনধ্বংসকোঽশেষসজ্জনোপাস্তসত্ফলম্  ।
পক্ষীংদ্রবাহনোঽক্ষোভ্যঃ  ক্ষীরাব্ধিশযনো  বিধুঃ
॥  12 ॥

জনার্দনো  জগদ্ধেতুর্জিতমন্মথবিগ্রহঃ  ।
চক্রপাণিঃ  শংখধারী  শারংগী  খড্গী  গদাধরঃ  ॥  13 ॥

এবং  বিষ্ণোশ্শতং  নাম্নামষ্টোত্তরমিহেরিতম্  ।
স্তোত্রাণামুত্তমং  গুহ্যং  নামরত্নস্তবাভিধম্  ॥
14 ॥

সর্বদা  সর্বরোগঘ্নং  চিংতিতার্থফলপ্রদম্  ।
ত্বং  তু  শীঘ্রং  মহারাজ  গচ্ছ  রংগস্থলং  শুভম্  ॥  15 ॥

স্নাত্বা  তুলার্কে  কাবের্যাং  মাহাত্ম্য  শ্রবণং
কুরু  ।
গবাশ্ববস্ত্রধান্যান্নভূমিকন্যাপ্রদো  ভব  ॥  16 ॥

দ্বাদশ্যাং  পাযসান্নেন  সহস্রং  দশ  ভোজয  ।
নামরত্নস্তবাখ্যেন  বিষ্ণোরষ্টশতেন  চ  ।
স্তুত্বা  শ্রীরংগনাথং  ত্বমভীষ্টফলমাপ্নুহি  ॥  17 ॥

ইতি  তুলাকাবেরীমাহাত্ম্যে  শংতনুং  প্রতি
ধৌম্যোপদিষ্ট  শ্রীরংগনাথাষ্টোত্তরশতনাম
স্তোত্রম্  ।

